
YES!

Pengenalan
Youth Empowerment Symposium (YES) merupakan suatu program yang dirancang khas untuk
para pelajar universiti di luar negara, meneruskan kejayaan program Kickstart Europe. YES
bertujuan memberikan pendedahan yang luas kepada para pelajar mengenai pelbagai kerjaya
yang boleh dikejar dalam bidang seperti kejuruteraan, perakaunan, perubatan, ekonomi, dan
banyak lagi.

Program ini merupakan platform unik yang menghubungkan para pelajar dengan golongan
profesional yang sudah berjaya dalam kerjaya masing-masing. Peserta YES akan mendengar
pengalaman hidup berkerja secara langsung dari mereka, meraih gambaran yang jelas tentang
cabaran dan kepuasan dalam bidang kerjaya tertentu.

Penyampai dalam program ini terdiri daripada golongan professional yang terkenal dalam
bidang masing-masing. Mereka tidak hanya memberikan pendedahan tentang kerjaya mereka,
tetapi juga memberikan tips dan panduan berharga untuk membantu pelajar menangani dunia
pekerjaan yang sebenar.

Aktiviti
Antara kegiatan menarik yang diadakan dalam YES adalah seperti:

1. Sesi Soal Jawab: Peluang untuk pelajar bertanya langsung kepada profesional mengenai
kerjaya, industri, dan pengalaman mereka.

2. Kuiz dan Pertandingan: Meningkatkan pengetahuan dan memotivasikan pelajar melalui kuiz
berkaitan dengan bidang kerjaya tertentu. Pertandingan seperti video CV dan mock interview
turut diadakan untuk memberikan pengalaman simulasi yang bermanfaat.

3. Cabutan Bertuah: Peluang untuk memenangi hadiah-hadiah menarik yang boleh
memberikan sokongan tambahan kepada perjalanan pendidikan dan kerjaya pelajar.

4. Sesi Motivasi: Ceramah dan perkongsian motivasi untuk memberikan semangat dan
keyakinan kepada para pelajar.



Jom Sertai Kami!
Penting untuk ditekankan bahawa YES diadakan secara dalam talian, membolehkan pelajar
untuk mengakses program ini tanpa mengira lokasi geografi. Ini membuka peluang penyertaan
kepada lebih ramai pelajar dan membolehkan program ini menjadi sumber inspirasi dan
bimbingan yang lebih meluas.

Dengan adanya YES, diharapkan para pelajar akan mendapatkan pandangan yang lebih jelas
tentang pilihan kerjaya mereka, memperkaya pengetahuan mereka, dan memperoleh inspirasi
yang diperlukan untuk membina masa depan profesional yang berjaya. Program ini
membuktikan bahawa pendedahan dan persediaan awal adalah kunci kepada kejayaan di
dunia pekerjaan.


